
GOUVENE CUOMO BAY NOUYOKE YO MIZAJOU SOU EFO DISTRIBISYON
VAKSEN AN

Lokal Distribisyon Medikal yo nan New York bay 75 pousan nan doz yo te
resevwa yo nan men gouvénman federal la

Gen plis pase 7 milyon moun New York ki kalifye kounye a men Eta a resevwa
sélman 300 mil/lsemén nan men gouvenman federal la

Yo bay tout vaksen yo sou randevou sélman; yo bay randevou pou dezyem doz la
touswit apre premye doz la

Klike isit la pou konnen si ou kalifye epi pou pran randevou nan lokal
vaksinasyon an mas eta a ap jere yo

Jodi a, Gouvené Andrew M. Cuomo te mete moun New York yo ajou sou distribisyon
vaksen COVID-19 la apre kat premye semen disponibilite li yo pou enstalasyon swen ki
pa alontém yo. Apwovizyonman Eta a se gouvenman federal la ki detémine |, e byenke
gen plis pase 7 milyon Moun New York ki kalifye kounye a pou vaksen COVID, eta a
resevwa 300,000 doz sélman pa semen nan men gouvenman federal la. Jiskaprezan,
lokal distribisyon medikal yo nan New York bay 75 pousan nan doz yo te resevwa yo
nan men gouvénman federal la.

Poutet kantite limite gouvénman federal la bay la, randevou yo fin plen rapidman. Yo
ankouraje moun New York yo pou ou rele depatman sante, famasi, dokté oswa lopital ki
bo lakay ou a pou plis enfomasyon e pou pran randevou. Pou konnen si ou kalifye epi
pou pran randevou nan yon lokal vaksinasyon an mas eta a ap jere, ale sou sit

entenét 'Am | Eligible' la.

"New York ap travay 24 sou 24 pou bay vaksen yo yon jan ki rapid ak efikas, men
gouvenman federal la mete kontrent sou nou - li kalifye plis moun, men li pa janm
ogmante apwovizyonman an", Gouvéne Cuomo te deklare. "Sa li fé a se tankou ouvée
baraj kalifikasyon an. Kounye a, gen 7 milyon moun New York ki kalifye, men nou
toujou ap resevwa apepreé 300,000 doz selman pa semeén. Sa ki pi mal la, anfet nou te
resevwa mwens do0z semen sa a, apepre 250,000. New York fé pati pa li an e kounye a
li gen youn nan rezo distribisyon ki pi gran k ap fé vaksinasyon toutbon e li |é pou
gouvenman federal la fé pati pa li an epi ogmante apwovizydonman an toutbon. Si li pa
fe sa, sa ap selman fe sa pran plis tan pou rive nan limye ki nan bout tinel la.”


https://am-i-eligible.covid19vaccine.health.ny.gov/
https://am-i-eligible.covid19vaccine.health.ny.gov/

Men repatisyon done yo:

REPATISYON NAN TOUT ETA A

Poutet apwovizyonman federal la limite kapasite pou distribye vaksen an, nou
ankouraje Nouyoke pou yo rete pasyan e nou konseye yo pou yo pa prezante nan sit
vaksinasyon yo san randevou. Gran rezo distribisyon New York la ak gwo popilasyon
moun ki kalifye yo depase lontan kantite vaksen ki soti nan men gouvénman federal la,
ki ap rive ak yon to apepré 300,000 doz pa semeén. Poutet sa, Nouyoke ki kalifye yo ta
dwe pare yo pou resevwa yon dat randevou jis nan 14 semeéen oswa menm pi ta.

Pou akselere to vaksinasyon travaye swen sante ki gen priyorite yo plis, epi komanse
vaksinasyon Nouyokeé ki fek kalifye yo, New York te etabli yon rezo sit distribisyon k ap
konplemante travay k ap fét nan lopital yo pou evite ke okenn lopital pa vin two chaje.
Rezo sa a genyen ladan | senk sit eta a dirije ki ouvri semen sa, ansanm ak 15 lot y ap
anonse nan jou k ap vini yo. Nouvo rezo sa a ap itilize tou biwo dokte, Sant Sante ki
Kalifye Federalman (Federally-Qualified Health Centers, FQHC), depatman sante konte
yo, sant pasyan eksten yo ak famasi yo pou mete doz yo nan bra Nouyokeé ki kalifye yo.
Gen plis pase 1,200 famasi ki deja pran angajman patisipe nan rezo sa a. Yo pral bay
famasi yo vaksen pou Nouyoke ki gen 65 ane e plis yo, pandan ke lopital yo pral
kontinye vaksinen travaye swen sante 1a yo, epi depatman sante lokal yo ak inisyativ
sendika yo oganize yo pral sévi travaye esansyel ki nan 1b yo.

